Հավելված 
Հայաստանի Հանրապետության սննդամթերքի 
անվտանգության տեսչական մարմնի ղեկավարի

ԾՐԱԳԻՐ
ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՏԵՍՉԱԿԱՆ ՄԱՐՄՆԻ ՄԻՋԱԶԳԱՅԻՆ ՀԱՄԱԳՈՐԾԱԿՑՈՒԹՅԱՆ ԲԱԺՆԻ  ՓՈՐՁԱԳԵՏԻ ԿՈՂՄԻՑ ԿՈՆԿՐԵՏ ՀԱՆՁՆԱՐԱՐԱԿԱՆՆԵՐԻ ԻՐԱԿԱՆԱՑՄԱՆ ԱՇԽԱՏԱՆՔՆԵՐԻ


Սննդամթերքի անվտանգության տեսչական մարմնի (այսուհետ՝ Տեսչական մարմին) ղեկավարի արտասահմանյան այցերի, օտարերկրյա պետությունների սննդամթերքի անվտանգության, անասնաբուժության և բուսասանիտարիայի ոլորտների լիազոր մարմինների պաշտոնատար անձանց, միջազգային կազմակերպությունների ներկայացուցիչների, Հայաստանի Հանրապետությունում հավատարմագրված դիվանագիտական կառույցների ներկայացուցիչների հետ հանդիպումների, տեսակոնֆերանսների, քննարկումների բովանդակային մասի նախապատրաստման, արձանագրության կազմման, վերլուծության կատարման, այդ թվում արտերկրում և Հայաստանի Հանրապետությունում օտար լեզվով պատրաստվող զեկույցների, ելույթների, ուղերձների մշակման աշխատանքների իրականացման, ինչպես նաև Տեսչական մարմնի ստորաբաժանումների կողմից միջազգային հարաբերությունների շրջանակներում բարձրացված խնդիրների հավաքագրման, դրանց լուծման ուղղությամբ առաջարկությունների ներկայացման համար նպատակահարմար է ներգրավել փորձագետ (այսուհետ՝ Փորձագետ): 
Փորձագետը մասնակցում է Տեսչական մարմնի ղեկավարի արտասահմանյան այցերի, օտարերկրյա պետությունների սննդամթերքի անվտանգության, անասնաբուժության և բուսասանիտարիայի ոլորտների լիազոր մարմինների պաշտոնատար անձանց, միջազգային կազմակերպությունների ներկայացուցիչների հանդիպումների կազմակերպման, զեկույցների, ելույթների, ուղերձների մշակման աշխատանքներին։ Իրականացնում է Տեսչական մարմնի համապատասխան ստորաբաժանումներից տարբեր խնդիրների նկատմամբ բարձրաձայնված  հարցումների վերաբերյալ տեղեկատվության հավաքագրում, վերլուծություն, դրանց լուծմանն ուղղված առաջարկությւոնների ներկայացում։ Տեսչական մարմնում առաջացած խնդիրների հրատապ լուծման նպատակով համագործակցության շրջանակներում միջազգային կառույցների և օտարերկրյա լիազոր մարմինների աշխատակիցների հետ հրատապ եղանակով կազմակերպում է առցանց հանդիպումներ՝ տեսակոնֆերանցների և կապի այլ միջոցների օգնությամբ՝ ստացված տեղեկատվությունը մշակելուց հետո ներկայացնում մարմնի ղեկավարին և համապատասխան բաժնի աշխատակիցներին։
          Փորձագետը սույն ծրագրով կատարման ենթակա աշխատանքներն իրականացնում է մեկ տարի ժամկետով:
     Փորձագետի կողմից կատարված աշխատանքների արդյունքում առաջադրված խնդիրները պետք է ստանան ամբողջական լուծում:
Փորձագետը սույն ծրագրով նախատեսված աշխատանքների վերաբերյալ վեց ամիսը մեկ անգամ` մինչև հաշվետու ամսվան հաջորդող ամսվա 5-ը, անմիջական ղեկավարին է ներկայացնում կատարված աշխատանքների վերաբերյալ ամփոփ հաշվետվություն:  
     Փորձագետի աշխատանքների գնահատման համար հիմք է հանդիսանում վերջինիս կողմից ներկայացված հաշվետվությունները:
      Սույն ծրագրի իրականացման համար փորձագետը պետք է ունենա՝
· բարձրագույն կրթություն, 
· համակարգչով աշխատելու ունակություն, ռուսերեն և անգլերեն լեզուների իմացություն,
· Հայաստանի Հանրապետության Միջազգային պայմանագրերի մասին, Անասնաբուժության մասին, Սննդամթերքի անվտանգության մասին, Սննդամթերքի անվտանգության պետական վերահսկողության մասին, Կերի մասին օրենքների, ինչպես Եվրասիական տնտեսական միության և Եվրոպական միության համապատասխան ոլորտները կարգավորող օրենսդրության իմացություն։

